
Vishnu Trimshopachara Pujanam 30 Parts

விஷ்ணோஸ்த்ரிம்ஶோபசார பூஜநம்

1 த்⁴யாநம் –

ஸுரகத³ம்ப³கை: ப்ரஶ்ரயேண வை நியதஸேவிதம் கோ³குலோத்ஸவம் ।
கிரீடகுண்ட³லம் பீதஜாம்ப³ரம் க²லநிஷூத³நம் சிந்தயே விபு⁴ம் ॥
2ஆவாஹநம் –

க²க³பவாஹநம் க்ஷீரஜாப்ரியம் ப⁴வப⁴யாபஹம் பு⁴க்திமுக்தித³ம் ।
ஸுரபதிம் ஜக³ந்நாத²மீஶ்வரம் கமலபா⁴ஸமா வாஹயாம்யஹம் ॥
3ஆஸநம் –

விதி⁴முகா²மரைர்நம்ரமூர்திபி: ⁴ ப்ரணதஸம்ஶ்ரிதம் து³ர்த⁴ராதி³மத் ।
வரமணிப்ரபா⁴ பா⁴ஸுரந்நவம் ஜநபக்³ரு’ஹ்யதாம் ஸ்வர்ணமாஸநம் ॥
4 பாத்³யம் –

குஸுமவாஸிதம் க³ந்த⁴விஸ்த்ரு’தம்
முநிநிஷேவிதம் ஸாத³ரேண வை ।

த்⁴ருவபராஶராபீ⁴ஷ்டத³ ! ப்ரபோ⁴
ஜநபக்³ரு’ஹ்யதாம் பாத்³யமுத்தமம் ॥

5அர்க்⁴யம் :-

கநகஸம்புடே ஸ்தா²பிதம் வரம் ஜலஸுவர்ணமுக்தாப²லைர்யுதம் ।
கரஸரோருஹாப்⁴யாம் க்⁴ரு’தம்மயா ஜநபக்³ரு’ஹ்யதாமர்க்⁴யமுத்தமம் ॥
6ஆசமநீயம் –

தவ ரமாயுஜ: ஸேவநாஜ்ஜநா
ந்ரு’பதிஸந்நிபா: ⁴ ஸம்ப⁴வந்தி ஹி ।

ஸுரதரங்கி³ணீ ஶுத்³த⁴வாரிபி⁴-
ர்ஜநபக்³ரு’ஹ்யதாமாசமம் ஶுப⁴ம் ॥

7ஸ்நாநம் –

ஹரிபதா³ம்பு³ஜா நர்மதா³மஹீ ஸரயூசந்த்³ரபா⁴கா³ப்⁴ய ஆஹ்ரு’தம் ।

ஜலஜவாஸிதம் ஸ்நாநஹேதவே ஜநபக்³ரு’ஹ்யதாமர்பிதஞ்ஜலம் ॥
8 பய:ஸ்நாநம் –

ஸுரக³வுத்³ப⁴ப⁴வம் வீர்யவர்த⁴கம் நிகி²லதே³ஹிநாம் ஜீவநப்ரத³ம்
ஶஶத⁴ரப்ரப⁴ம் பே²நஸம்யுதம் ஜநபக்³ரு’ஹ்யதாமர்பிதம் பய:॥
9 த³தி⁴ ஸ்நாநம் –

ஶுசிபய:ஸமுத்³பூ⁴தமுதப்ரத³ம்
வ்ரஜநிவாஸிபி:⁴ ஸ்வாதி³தம் ஶுப⁴ம் ।

ரஜதஸம்நிப⁴ம் ஶீததாமயம்
ஜநபக்³ரு’ஹ்யதாமர்பிதந்த³தி⁴ம் ॥

10 க்⁴ரு’தஸ்நாநம் –

ஹுதவஹப்ரியம் க்ஷீரஜோத்³ப⁴வம் ஸகலதே³ஹிநாம் ஸத்த்வவர்த⁴கம் ।
குமுத³ஸத்³ரு’ஶம் விஷ்ணு தை³வதம் ஜநபக்³ரு’ஹ்யதாமர்பிதங்க்⁴ரு’தம் ॥
11 மது⁴ஸ்நாநம் –

மது⁴லதோத்³ப⁴வம் ஸ்வாது³மஞ்ஜுளம் மது⁴பமக்ஷிகாத்³யைர்விநிர்மிதம் ।
மது⁴ரதாமயம் க³ந்த⁴ஸம்ப்ரத³ம் மது⁴ஹதேऽர்பிதம் க்³ரு’ஹ்யதாம்மது⁴ ॥
12 ஶர்கரா ஸ்நாநம் –

மத³நகார்முகாத்³யா விநிர்மிதா மது⁴ரதாந்விதா ஸர்வபாபஹா ।
ஸரஸதாங்க³தா தாரகோபமா ஜநபக்³ரு’ஹ்யதாம் ஶுத்³த⁴ஶர்கரா ॥
13 உத்³வர்தந ஸ்நாநம் –

கத³ம்ப³கேதகீ புஷ்பஸம்ப⁴வம்
ம்ரு’க³மதா³ந்விதம் யந்த்ரநிர்மிதம் ।

ஜநுபகாரிணா ப⁴க்திதோ மயா
ஜநபக்³ரு’ஹ்யதாம் தைலமர்பிதம் ॥

14 ஶுத்³தோ⁴த³க ஸ்நாநம் –

ஹரிபதா³ம்பு³ஜா நர்மதா³மஹீ
ஸரயூசந்த்³ரபா⁴கா³ப்⁴ய ஆஹ்ரு’தம் ।

ஜலஜவாஸிதம் ஸ்நாநஹேதவே
ஜநபக்³ரு’ஹ்யதாமர்பிதஞ்ஜலம் ॥

15 வஸ்த்ரம் –

விவித⁴தந்துபி⁴ர்கு³ம்பி²தம் நவம்
ஸுதபநீயப⁴ம் ஸோத்தரீயகம் ।

மது⁴ரிபோ ஜக³ந்நாத² மாத⁴வ
ஜநபக்³ரு’ஹ்யதாம் வஸ்த்ரமர்பிதம் ॥

16 யஜ்ஞோபவீதம் –

த்ரிகு³ணிதம் ஸிதைரர்கதந்துபி: ⁴ க்ரு’தமித³ம்மயா ஶுத்³த⁴சேதஸா ।
நிக³மஸம்மதம் ப³ந்த⁴மோசக: ஜநபக்³ரு’ஹ்யதாமுபவீதகம் ॥
17 க³ந்த⁴ம்-சந்த³நம் –

மலயஸம்ப⁴வம் பீதவர்ணகம் ம்ரு’க³மதா³தி⁴பி⁴ர்வாஸிதம் வரம் ।
முக்திஷட்பத³ம் குங்குமாந்விதம் ஜநபக்³ரு’ஹ்யதாம் க³ந்த⁴மர்பிதம் ॥
18அக்ஷதாந் –

கமலஸம்ப⁴வா மௌக்திகோபமா
ஸ்த்ரிபத²கோ³த³கை: ஶாலிதா: ஶிவா: ।

அக³ருகுங்குமைர்மிஶ்ரிதாவரா
ஜநபக்³ரு’ஹ்யதாமர்பிதாக்ஷதா:॥

19 புஷ்பமாலா –

தருணமல்லிகா குந்த³மாலதீ
ப³குலபங்கஜாநாம் ஸமுச்சயை: ।

ஸததஸுத்ரிதம் ப⁴க்திதோ மயா
ஜநபக்³ரு’ஹ்யதாம் ஹாரமர்பிதம் ॥

20 ஶ்வேத சூர்ண –

கத³ம்ப³கேதகீ வ்ரு’க்ஷஸம்ப⁴வம் விவித⁴ஸௌக்²யத³ம் காந்திவர்த⁴நம் ।
ஸிதகரோபமம் ஸ்நேஹஸத்க்ரு’தம் ஜநபக்³ரு’ஹ்யதாம் ஶ்வேதசூர்ணகம் ॥
21 ரக்தசூர்ண ;–

அமரஜாதி³பி⁴ர்தே³வவ்ரு’ந்த³கை: ஶிரஸிவைத்⁴ரு’தம் ப்ரஶ்ரயேண வா ।
தபநஸத்³ரு’ஶம் த்³ரு’ஷ்டிமுத்கலம் ஜநபக்³ரு’ஹ்யதாம் ரக்தசூர்ணகம் ॥
22ஸிந்தூ³ர சூர்ண –

க³ணபதிப்ரியம் பா³லஸூர்யப⁴ம்
பவநஸூநுநா ஸ்வீக்ரு’தம் ஸதா³ ।

ஸுரபி⁴வாஸிதம் ஸூக்ஷ்மசூர்ணகம்

ஜநபக்³ரு’ஹ்யதாம் நாக³ஸம்ப⁴வம் ॥
23தூ⁴பம் –

அக³ரகு³க்³கு³லா ஜ்யாதி³மிஶ்ரிதம்
தபநயோக³ஜோத்³ பூ⁴தஸௌரப⁴ம் ।

அமரவ்ரு’ந்த³கை:ஸ்நேஹ ஸத்க்ரு’தம்
ஜநபக்³ரு’ஹ்யதாம் தூ⁴பமுத்தமம்। ॥

24 தீ³பம் –

அநலதைலிநீ கோ³க்⁴ரு’தாந்விதம் திமிரநாஶகம் தீ³ப்ததந்துபி: ⁴ ।
கநகபா⁴ஜநே ஸ்தா²பிதம்மயா ஜநபக்³ரு’ஹ்யதாம் தீ³பமுத்தமம் ॥
25நைவேத்³யம் –

பநஸதா³டி³மாம்ராதி³ஸத்ப²லம்
ஸுக்⁴ரு’தமோத³கா பூபபாயஸம் ।

ரஜதபா⁴ஜநே ஸ்தா²பிதம்மயா
ஜநபக்³ரு’ஹ்யதாம் கா²த்³யமுத்தமம் ॥

26 ஜள-ஆசமநீ –
ஜலதி⁴கோ³த்³ப⁴வம் ஶீததாமயம்

ஸகலப்ராணிநாம் ப்ராணதா³யகம் ।
விதி⁴ஸமர்பிதம் ஶுத்³த⁴சேதஸா

ஜநபக்³ரு’ஹ்யதாமாசமமம் ஶுப⁴ம் ॥
27முக²வாஸ –(பூகீ³ப²லம் தாம்பூ³லம்) –
க²புரஸம்ப⁴வம் பூக³சூர்ணயுக்³
ம்ரு’க³மதே³லுகா வாஸிதம் வரம் ।

ப²ணிலதாத³லை: க்ல்ரு’ப்தபீ³ட³கம்
ஜநபக்³ரு’ஹ்யதாமாஸ்யபூ⁴ஷணம் ॥

28 த³க்ஷிணா –

நிகி²லயாசிநாம் ஶ்ரேஷ்ட²போ⁴க³தா³
நிக³மஸம்மதா கர்மபூர்ணதா³॥

ஸகலபூ⁴ஜநைர்வாஞ்சி²தா ஸதா³
ஜநபக்³ரு’ஹ்யதாம் ஹேமத³க்ஷிணா ॥

29 நீராஜநம் –

ஹுதவஹப்ரியைர்மிஶ்ரிதம் வரம்
ஜலதி⁴ஜைர்யுதம் ஸர்வபாபஹம் ।

முக²விலோகநார்தா²ய ஸம்ஸ்க்ரு’தம்
ஜநபக்³ரு’ஹ்யதாமார்திகம் ஶுப⁴ம் ॥

30 ப்ரத³க்ஷிணாம் –

வரத³ஸஞ்சிதம் பூர்வஜந்மபி⁴ர்த³ஹதி கில்விஷம் த்வத்ப்ரத³க்ஷிணா ।
நரஹரிமுதா³ ஶுத்³த⁴சேதஸா ஸததமீஶ்வரம் த்வாம் நமாம்யஹம் ॥
இதி விஷ்ணோர்ஸ்த்ரிம்ஶோபசாரபூஜநம் ஸம்பூர்ணம் ।

